Forslag til klimaforbøn 1.søndag i advent 2009
(Nynorsk)
Det vert ringt 12 slag i kyrkjeklokkene mot slutten av forbøna som eit

symbol på fare og håp. Bruk gjerne ljostenning samtidig med bøna.

Det vert oppmoda til at barn/ungdom vert med og les nokre av bønene.

Kyrkjelydane står sjølvsagt frie til å bruka heile eller delar av

denne bøna, eventuelt utforma eigne bøner.

Salme 0123, ”Stjernene lyser fremdeles i mørket” kan syngjast mellom bøneledda.

L1      Då vi no er samla i Jesu namn, la oss etter hans ord og lovnad be

for jorda vår og alt liv. Kyrkjeklokkene vil ringja 12 slag under

kyrkjebøna, som eit symbol på fare og håp, eit symbol på at vi er i

12. time når det gjeld vern av jorda vår.

L2      Evige Gud, vi prisar namnet ditt, for du er heilagt og rettferdig

og har skapt alt i kjærleik, livet i havet, alle dyr på jorda og

fuglane i lufta; du lèt gras og blomster gro og har sett mennesket som

forvaltar av skaparverket ditt. Vi takkar deg for livet og for jorda

som er vår heim .

L1      Livets Gud, vi ber for den sårbare jorda vår, for livet som vert

truga og isen som smeltar, for havet som stig og for vêret som vert

meir og meir ekstremt.

Spesielt ber vi for urfolk og alle som er utsett for klimaendringar.

Lær oss å taka vare på naturen, gje oss kjærleik, så vi elskar den, og

kraft til å handla, så vi steller godt med den.

L1      Kjærleikens Gud, du som alltid stiller deg på den svake si side,

vi ber om ljos og kraft til å følgje i Kristi fotspor.

Vi ber for dei fattige på jorda , dei som må bera dei tyngste børene

av klimaendringane som vi i den rike delen av verda må ta

hovudansvaret for.

Lær oss å dela av rikdomen vår.  Lær oss å kjempa for rettferd og fred.

Vi ber om håp og tru på framtida for alle menneske.

L2      Håpets Gud, takk for at du gjev håp i ei uroleg tid

Gje oss innsikt til å forvalta rikdomane på jorda utan å øydeleggja

for barna våre.

Vi legg fram for deg klimatoppmøtet i København.

Gje leiarane i verda visdom, vilje og mot til å einast om ein

rettferdig og ansvarleg klimaavtale til det beste for jorda vår.

L2       Vi er stille mens kyrkjeklokkene ringjer 12 slag

